
Angerlarsimaffeqgannginnerup  akiorneqarnissaa  pillugu iliuusissatut  pilersaarummik
kigusinnerpaamik UPA2020-mi Naalakkersuisut sagqqummiussinissamik peqquneqarnissaat
pillugu Inatsisartunut aalajangiiffigisassatut siunnersuut.

(Inatsisartunut ilaasortaqg Mimi Karlsen, Inuit Atagatigiit)

Inuit Ataqatigiit siunnersuutegartumut siunnersuummullu pingaarutegartumut qujapput.

Nunatsinni  pinngortitami imaannaanngissinnaaqgisumi issittorsuarmilu najugaqartuunerput
pissutigalugu  angerlarsimaffeqganngitsuuneq  akuersaarnegarsinnaanngitsoq  tamattaalluta
isumagatigiissutigisinnaavarput.

Angerlarsimaffeganngitsut unnuit tamarluinnaasa unnuiffissarsiortariaqartarput,
inuussutigisinnaasaminnillu  ujaasiuartuullutik. ~ Amerlanertigut  ikinngutini, ilisarisimasani
majuartarfinni, quini kiilerimilu unnuisariagartarput, ullormiillu ullormut eqgqissilluni siniffissaq
isumakuluutigineqgartarluni. Inogatinnguatta angerlarsimaffeganngitsut apeqqutit
isumakuluutigiuagaat makkuupput: “Unnugu sumi sinissanerpunga? Kina aperissanerpara? Suna
inuussutigissavara? Immaga kiisa gatsuppaannga, ilami aperinissarluunniit ganoruna
mersernartatigiva?

Nunatsinni angerlarsimaffeganngitsut allatulli inuttut pisinnaatitaaffeqarlutik
oqqiffeqarsinnaatitaallutik inuussutissagarsinnaatitaallutillu, namminneq najorsinnaasaminnik
kisimiiffigisinnaasaminnik inegarnissartik kissaatigivaat. Piffissamili matumani
angerlarsimaffeqganngitsut initaarnissaat ilimanaateganngilag. Taamaattumik
angerlarsimaffeqanngitsuunerup  akiornegarnissaa  pillugu iliuusissatut  pilersaarummik
Naalakkersuisut  sagqummiussagarnissaannut  siunnersuuteqarpugut, ataqatigiissaakkamik
pilersaarusiorluakkamillu iliuuseqartoqartariagarmat. Siunnersuuteqartup eqgartuiinnarunnaarluta
iliuusegarnissatsinnik ogariartornera taperserparput, tassami angerlarsimaffeganngitsut pillugit
iliuusissatut pilersaarusiortoqartariagarmat.

Angerlarsimaffeqanngitsuunerup  akiorniarnegarnerani unammilligassat qulaajarluarnissaat
pisariagarpoq. lliuusissatut pilersaarusiornissamut Nunatsinni angerlarsimaffeqannginnerup
pinaveersimatinneqarnissaanut angerlarfimaffeqanngitsunut ganittumik akiitsoqarnikkut ganoq
siunnersuisogarsinnaaneranik ingerlatsisogarsinnaavoq.

Angerlarsimaffeganngitsuunerup akiorniarneqarnerani iliuusissatullu pilersaarut siunissamut
pitsanngorsaatissanik timitaliiniarnermi iluaqutaasinnaasutut isigaarput.

Inuttut ineqarneq pisinnaatitaaffiuvog. Ineqanngikkaanni ataqginartumik toqgqissisimasumillu
inuunissaq imminut pilersorsinnaanani ajornerulertarpoq. Nuna tamakkerlugu
angerlarsimaffeqannginnerup akiorneqgarnissaanut iliuusissatut pilersaarummik suliagartogarnissaa
piumasaraarput, angerlarsimaffeganngitsut neriuuteqalersinneqgarnissaat kialaartumik
ataqqginartumillu inuunegalernissaat pingaartikkatsigu.

Angerlarsimaffeganngitsut  isumassortariagavissut  sullinnegarnerat  isumassorneqarnerallu
ersarinnerulertariagarpoq, tamannalu iliuusissatut pilersaarusiornikkut anguneqarsinnaasoq
isumagarpugut.

Angerlarsimaffeqanngitsut ikorfartorniarlugit najugagarfigigallarnegarsinnaasunik peqarnissarput
ataqatigiissarluakkamik sumiiffinni tamani pilersaarusiorneqgartariagarpoq.
Angerlarsimaffeganngitsut alloriaqqinnissaat anguniarlugu inuttut nukittunerulersinniarlugit
najugaqarfiugallartuni ivaneqassapput, siunnersorneqarlutik angerlarsimaffittaarsinnaanissaallu
gulakkeerniarlugu aqqutissiuunneqgartariagarlutik. Angerlarsimaffeqanngitsut inuttut
piginnaanngorsartariagarput isumassorneqarlutillu inuunermi neriuuteqalersinnissaat
initaarsinnaanissaallu qulakkeernissaa angutserlugu.

Nunatsinni angerlarsimaffeganngitsuuneq akiornegassappat naalakkersuinikkut
suleqatigiittariagarpugut, immitsinnut  assammilluta  pimoorullugulu  oqartariagarpugut
“angerlarsimaffeganngitsuuneq tassunga Kkillittariagalerpoq”. Angerlarsimaffeganngitsuuneq
annertusisamik iliuuseqarfiginegassappat, iliuusissatut pilersaarusiornermi inuit tamaasa
pisariaqartikkatsigit, angerlarsimaffegalernermi inuiaqatigiinni  suliffeqarluni inuunissamut
periarfissagarnerussammat, taamaaliornikkut Nuna tamakkerlugu angerlarsimaffeqanngitsuunerup
akiorniarnegarnerani nukiit amerlanerpaat atornegarnissaat qularnaarneqarsinnaammat.

Nunatsinni angerlarsimaffeganngitsuunerup akiornegarnissaanut iliuusissatut
pilersaarusiortogarnissaa tamakkiisumik taperserlugu, siunnersuut taamatut isikkogartillugu
akuersissutiginegarnissaa innersuupparput.



